
Dikjarazzjoni bil-miktub, skont l-Artikolu 123 tar-Regoli ta' Proċedura tal-Parlament, 
dwar l-impatt tal-libreriji pubbliċi fil-komunitajiet Ewropej1

1. Servej tal-2013 dwar is-servizzi tal-libreriji pubbliċi fi 18-il pajjiż Ewropew juri li, is-sena 
l-oħra, kważi 100 miljun Ewropew żaru l-libreriji pubbliċi tagħhom u 14-il miljun 
użawhom biex jaċċessaw l-internet;

2. F'dawn l-aħħar 12-il xahar, 24 miljun Ewropew (bl-aktar mod frekwenti: l-anzjani, 
membri ta' minoranzi etniċi u nies minn żoni rurali) użaw il-libreriji pubbliċi tagħhom 
biex jidħlu f'attivitajiet ta' tagħlim mhux formali u informali;

3. 83 % ta' dawk li jużaw b'xejn il-kompjuters tal-libreriji pubbliċi u s-servizzi tal-internet 
irrapportaw impatt pożittiv fuq ħajjithom – billi ffrankaw il-ħin u l-flus, tejbu l-ħiliet u 
akkwistaw aċċess għas-servizzi tal-gvern u għal riżorsi relatati mal-impjiegi u mas-saħħa;

4. Is-sena l-oħra, 1.5 miljun Ewropew applika għal impjiegi u 250 000 sabu impjieg billi 
użaw l-aċċess b'xejn għall-internet tal-libreriji;

5. Il-libreriji pubbliċi jirrappreżentaw l-uniku sors ta' aċċess għall-internet b'xejn għal 1.9 
miljun Ewropew marġinalizzat;

6. Il-Kummissjoni għalhekk intalbet biex tirrikonoxxi s-servizzi essenzjali li jipprovdu l-
libreriji pubbliċi lill-komunitajiet lokali u gruppi żvantaġġati fir-rigward tal-inklużjoni 
diġitali, l-inklużjoni soċjali, it-tagħlim matul il-ħajja u t-toroq għall-impjieg, u biex 
tirrikonnoxxi r-rwol ta' dawk is-servizzi biex jassistu fl-ilħuq tal-objettivi tal-UE;

7. Din id-dikjarazzjoni, flimkien mal-ismijiet tal-firmatarji, hija mibgħuta lill-Kunsill u lill-
Kummissjoni.

1 Bi qbil mal-Artikolu 123(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


